
Epeak, eskaerak eta Dokumentazioa 

1.–Eskaerak aurkezteko epea. 

Parte hartzeko eskaerak aurkezteko epea hogei egun naturalekoa izanen da, deialdi 
hau Nafarroako Aldizkari Ofizialean argitaratu eta biharamunetik aurrera zenbatzen 
hasita. 

2.–Eskaera aurkeztea eta formalizatzea. 

Hautapen prozedura honetan parte hartu nahi dutenek nahitaez modu telematikoan 
aurkeztu beharko dute eskaera, berariazko inprimaki elektronikoa erabiliz. Hori 
Hezkuntza Departamentuak gaituko du http://www.navarra.es/home_es/Servicios 
helbidean, deialdi honi dagokion fitxan (“Tramite mota”, “Enplegu publikoa”). 
Hezkuntza Departamentuaren web-orrian ere eskuragarri egonen da aipatu 
inprimakia: http://www.educacion.navarra.es. 

Parte hartzeko eskaeran izangaiek zehaztu beharko dute zein kidego, espezialitate eta 
hizkuntzatan parte hartu nahi duten, deialdi honetako 1. oinarrian agertzen direnen 
artean aukeratuz, eta horrez gain, zehaztu beharko dute zer prozeduraren bidez parte 
hartzen duten kidego, espezialitate eta hizkuntza bakoitzerako, ondoko hauen artean: 

Zein prozeduratan aurkezten den: 

–Txanda irekiko prozedura. 

–Desgaitasuna dutenentzako erreserba. 

–Bigarren Hezkuntzako Irakasleen Kidegora igotzeko prozedura. 

3.–Dokumentazioa. 

Eskaera online aurkezteko unean, izangaiek, kasuaren arabera, dokumentazio hau 
aurkeztu beharko dute: 

3.1. Nazionalitate espainiarra duten izangaiek: 

1) Nortasun Agiri Nazionalaren edo nortasun agiri baliokidearen kopia elektronikoa. 

2) Erantzukizunpeko adierazpena, inongo Administrazio Publikoren zerbitzutik diziplina 
espediente bidez berezia ez dagoela edo eginkizun publikoetarako desgaitua ez 
dagoela adierazten duena. 

3) Parte hartzen duen kidego, espezialitate eta hizkuntza bakoitzeko ordainketa-gutun 
bat, laugarren oinarrian ezarritakoaren arabera. 

4) Doktore, lizentziadun, ingeniari, arkitekto edo egoki den gradu tituluaren kopia 
elektronikoa, edo hala behar denean, unibertsitateko diplomadun, ingeniari tekniko, 
arkitekto tekniko edo egoki den graduaren tituluarena edo irakaslanerako baliokidetzat 
jo daitekeen tituluarena, edo titulua eskuratzeko eskubideak ordaindu dituela 
frogatzen duen ziurtagiria. 

Titulua atzerrian lortu bada, horren kopia elektronikoa eta homologazioaren 
egiaztagiria aurkeztu beharko dira, azaroaren 21eko 967/2014 Errege Dekretuan eta 
abenduaren 3ko 2654/2015 ECI Aginduan ezarritakoarekin bat, edo onarpenaren 
egiaztagiria, 2005/36/EE Zuzentarauan eta azaroaren 8ko 1837/2008 Errege Dekretuan 
ezarritakoaren arabera. 

5) Ebazpen honen I. tituluko bigarren oinarrian adierazitako prestakuntza pedagogiko 
eta didaktikoa duela frogatzen duen dokumentazioa. 

6) Euskaraz eman beharreko lanpostuak edo Euskal Hizkuntza eta Literatura (Nafarroa) 
espezialitateko lanpostuak eskuratu nahi izanez gero, EGA-Euskararen Gaitasun 
Agiriaren edo titulu baliokide baten kopia elektronikoa aurkeztu beharko da, edo 
titulua eskuratzeko eskubideak ordaindu izanaren frogagiria. 

7) Merezimenduen frogagiriak, I. edo II. eranskinetan jasotako merezimenduen 
baremoan ezarritakoarekin bat. 

Merezimenduen baremoaren I. atala (irakasle lanetan emandako zerbitzuak) 
baloratzeko, zerbitzuak Nafarroako Gobernuko Hezkuntza Departamenturako egin 
badira, Irakasleak Hautatzeko eta Lanpostuak Betetzeko Zerbitzuak ofizioz aurkeztuko 
du zerbitzuen orria, izangai bakoitzaren espediente pertsonalean dagoen 
dokumentazioari jarraikiz, parte hartzeko eskaeran berariaz eskatu behar izan gabe. 
Aitzitik, beste hezkuntza administrazio edo zentro batean egindako zerbitzuak 
egiaztatzeko, kasuan kasuko zerbitzuen ziurtagiriak aurkeztu beharko dira, 
merezimenduen baremoan ezarritakoarekin bat. 

3.2. Beste nazionalitate bateko izangaiak: 

Atal honen 3.1 letrako 3. puntutik 7.era ezarritako agiriez gain, honako hauek aurkeztu 
beharko dituzte: 

1) Nortasun Agiri Nazionalaren edo pasaportearen kopia elektronikoa. 

Aurreko horien ahaideek agiri hauen kopia elektronikoa aurkeztu beharko dute: 
pasaportearena, bisatuarena eta, kasuaren arabera, behar den txartela eskatu izanaren 
gordekinarena edo bisatuaren salbuespena eskatu izanaren gordekinarena eta 
dagokion txartelarena. Agiri horiek eskatu ezean, agintaritza eskudunek ahaidetasun 
lotura egiaztatzeko emandako agiriak aurkeztu beharko dituzte, baita, zein 
espainiarrekin edo Europar Batasuneko zein herritarrekin duten ahaidetasun lotura, 
horren zinpeko aitorpena edo hitzematea ere, non adieraziko duen bere 

ezkontidearengandik zuzenbidez bananduta ez dagoela eta, kasuaren arabera, izangaia 
bere bizkar bizi dela edo bere kargupean dagoela. Bestela, izangaiaren egoera 
frogatzeko beste agiri batzuk aurkeztu beharko dituzte, Europar Batasuneko 
herritarrak edo Europako Esparru Ekonomikoari buruzko Akordioari lotutako beste 
estatu batzuetako herritarrak Espainian sartu eta bizitzeari eta horien joan-etorri 
askeari buruzko otsailaren 16ko 240/2007 Errege Dekretuaren arabera. 

Deialdian parte hartzeko eskaeran, nazionalitate espainiarra ez duten izangaiek beren 
estatuko Nortasun Txartelari dagokion zenbakia edo pasaportearena adierazi beharko 
dute “Nortasun Agiri Nazionalari” dagokion laukian. 

2) Erantzukizunpeko adierazpena, izangaiak bere Estatuko funtzio publikoan sartzeko 
diziplina zehapenik edo zigor penalik ez duela adierazten duena. 

3) Adierazi beharko dute gaztelaniaren ezagutza frogatzeko azterketa egitetik 
salbuetsiak dauden ala ez. Aurkeztu beharko dute, gaztelaniaz behar beste badakitela 
frogatzeko, DELE-Gaztelania Atzerriko Hizkuntzaren Goi Mailako Diplomaren (C1 maila) 
kopia elektronikoa, urriaren 31ko 1137/2002 Errege Dekretuan ezarritakoarekin bat; 
edo, bestela, diploma horren baliokidea, aurreko araua aldatzen duen otsailaren 22ko 
264/2008 Errege Dekretuan eta azaroaren 6ko 1004/2015 Errege Dekretuan 
araututakoa: Hizkuntza Eskola Ofizialek atzerritarrentzat emandako Gaztelaniaren 
Gaitasun Agiria (C1 maila); edo Filologia Hispanikoaren lizentzia edo bestelako titulu 
homologatu baliokideak, edo titulua eskuratzeko eskubideak ordaindu izana 
egiaztatzen duen agiria. 

3.3. Desgaitasuna dutenentzako erreserba prozedurako izangaiak: 

3.1 atalean eta, hala denean, 3.2 atalean ezarritako agiriez gain, %33ko edo hortik 
gorako desgaitasuna duten izangaiek hurrengo agirietako bat aurkeztu beharko dute: 

–Pertsonen Autonomiarako eta Garapenerako Nafarroako Agentziako Mendekotasuna 
Baloratzeko eta Orientatzeko Taldeek emandako ziurtagiria, edo bestelako txosten 
loteslea, talde multiprofesional eskudun batek emandakoa, %33ko edo hortik gorako 
desgaitasuna egiaztatzen duena. 

–Adinekoen eta Gizarte Zerbitzuen Institutuak (IMSERSO) edo autonomia erkidegoko 
organo eskudunak emandako ebazpena edo ziurtagiria. 

Desgaitasunari buruzko ziurtagiria edo egiaztapen txostena aurkezten ez bada, izangaia 
ez da onartuko desgaitasuna dutenentzako erreserba prozeduran, baina bai sarrera 
libreko prozeduran, baldin eta horretarako baldintzak betetzen baditu. 

Geroago desgaitasun bat aitortzeak, atzeraeragineko ondorioak izanik ere, ez du 
ekarriko erreserba prozeduran onartzea. 

Ariketak egiteko denbora eta baliabideak egokitzeari dagokionez, izangaiek eskatzen 
dituzten egokitzapenak erantsi beharko dituzte eta Pertsonen Autonomiarako eta 
Garapenerako Nafarroako Agentziara igorriko dira, probak egiteko denbora eta 
baliabide aldetik behar dituzten zentzuzko egokitzapen eta doikuntzak zehazteko, 
baldintza berdinetan jardun ahal izan dezaten. 

3.4. %33ko edo hortik gorako desgaitasuna duten izangaiak: 

%33ko edo hortik gorako desgaitasuna duten izangaiek honako agiri hauetakoren bat 
aurkeztu beharko dute: 

–Pertsonen Autonomiarako eta Garapenerako Nafarroako Agentziako Mendekotasuna 
Baloratzeko eta Orientatzeko Taldeek emandako ziurtagiria, edo bestelako txosten 
loteslea, talde multiprofesional eskudun batek emandakoa, %33ko edo hortik gorako 
desgaitasuna egiaztatzen duena. 

–Adinekoen eta Gizarte Zerbitzuen Institutuak (IMSERSO) edo autonomia erkidegoko 
organo eskudunak emandako ebazpena edo ziurtagiria. 

Ariketak egiteko denbora eta baliabideak egokitzeari dagokionez, izangaiek eskatzen 
dituzten egokitzapenak erantsi beharko dituzte eta Pertsonen Autonomiarako eta 
Garapenerako Nafarroako Agentziara igorriko dira, probak egiteko denbora eta 
baliabide aldetik behar dituzten zentzuzko egokitzapen eta doikuntzak zehazteko, 
baldintza berdinetan jardun ahal izan dezaten. 

3.5. Bigarren Hezkuntzako Irakasleen Kidegora igotzeko prozedurako izangaiak: 

1) Nortasun Agiri Nazionalaren edo nortasun agiri baliokidearen kopia elektronikoa. 

2) Zinpeko aitorpena edo hitzematea, horren bidez adierazteko izangaia ez dagoela 
diziplina espedientearen bidez inongo administrazio publikotatik bereizita eta ez 
dagoela eginkizun publikoak betetzeko ezgaituta. 

3) Parte hartzen duen kidego, espezialitate eta hizkuntza bakoitzeko ordainketa-gutun 
bat, I. tituluko laugarren oinarriaren 2. atalean ezarritakoaren arabera. 

4) Doktore, lizentziadun, ingeniari, arkitekto edo gradudun tituluaren kopia 
elektronikoa, edo irakaskuntzarako baliokidetzat deklaratutako beste titulu batena, 
edo titulua eskuratzeko eskubideak ordaindu izanaren ziurtagiria. 

Titulua atzerrian lortu bada, horren kopia elektronikoa eta homologazioaren 
egiaztagiria aurkeztu beharko dira, azaroaren 21eko 967/2014 Errege Dekretuan eta 
abenduaren 3ko 2654/2015 ECI Aginduan ezarritakoarekin bat, edo onarpenaren 
egiaztagiria, 2005/36/EE Zuzentarauan eta azaroaren 8ko 1837/2008 Errege Dekretuan 
ezarritakoaren arabera. 

5) Hezkuntza administrazio eskudunak emandako zerbitzuen ziurtagiria, izangaiaren 
kidegoa, arloa edo espezialitatea, erregistro pertsonaleko zenbakia eta, hala denean, 
jatorrizko kidegoan sartzeko eguna adierazten dituena. 

Nafarroako Gobernuko Hezkuntza Departamentuaren mendeko funtzionarioak badira, 
ez da beharrezkoa izanen zerbitzuen ziurtagiria aurkeztea. 

6) Merezimenduen frogagiriak, II. eranskinean onartu den baremoan ezarritakoaren 
arabera. 

Egindako lanaren inguruko merezimenduen baremoko I. atala baloratzeari begira, 
Irakasleak Hautatzeko eta Lanpostuak Betetzeko Zerbitzuak Nafarroako Gobernuko 
Hezkuntza Departamentuaren mendeko funtzionarioen zerbitzuen ziurtagiria 
aurkeztuko du, izangaien espediente pertsonalean dauden datuei jarraikiz. 

7) Ebazpen honen I. tituluko bigarren oinarrian adierazitako prestakuntza pedagogiko 
eta didaktikoa duela frogatzen duen dokumentazioa. 

3.6. Agirien formatua eta egiaztapena. 

Izangaiek betebeharrak edo merezimenduak frogatzeko aurkezten dituzten agiriak 
kopia elektronikoak izanen dira, salbu eta argitalpenen kasuan, II. eranskineko 
baremoan xedatutakoaren arabera. 

Administrazioak noiznahi eskatzen ahalko dizkie izangaiei parte hartzeko eskaerarekin 
batera aurkeztutako dokumentazioaren jatorrizkoak edo fotokopia konpultsatuak. 

Aipatutako agiriak aztertuta ondorioztatzen bada izangaietako baten batek ez dituela 
betetzen eskatzen diren betebeharrak, haren jarduerak baliogabetuko dira, deusetan 
galarazi gabe faltsukeria dela-eta legozkiokeen erantzukizun penalak, zibilak edo 
administratiboak. Era berean, baldin aipatu dokumentazioa aztertuta ondorioztatzen 
bada izangairen batek ez dituela betetzen aurkeztutako merezimenduak, merezimendu 
horiei emandako puntuazioa kenduko zaio, deusetan galarazi gabe faltsukeria dela-eta 
legozkiokeen erantzukizun penalak, zibilak edo administratiboak. 

Horren ondorioz, izangaiek parte hartzeko eskaerarekin batera aurkezten dituzten agiri 
guztien jatorrizkoak edo fotokopia konpultsatuak gorde beharko dituzte. 

3.7. Agirien itzulpena. 

Gaztelaniara itzuli beharko dira atzerriko hizkuntza batean idatzitako agiriak edo beste 
autonomia erkidego bateko berezko hizkuntza ofizialean idatzitakoak, euskarazkoak 
eta atzerriko hizkuntzen egiaztagiri edo titulazioak izan ezik. Zinpeko itzultzaileek egin 
beharko dituzte itzulpen horiek, eta agiriarekin batera aurkeztu beharko dira. 

Eskubideen ordainketa 
 

Parte hartzeko eskaerarekin batera, azterketa eskubideengatik, aukeratu nahi den 
kidego, espezialitate eta hizkuntza bakoitzeko 40 euro ordaindu izanaren ordainagiria 
aurkeztu beharko da. Ordainagiria aurkeztu ezean, izangaia baztertuta geldituko da. 

Azterketa eskubideak nahitaez ordainketa-gutunaren bidez ordainduko dira edozein 
banku entitatetan. Ordainketa-gutunaren eredua www.navarra.es helbidean dago, 
deialdiaren fitxan. Izangaiek Interneteko web-orri horretan sartu eta ordainketa 
gutuna bete beharko dute beren datuekin, eta “kontzeptuaren azalpen” gisa parte 
hartu nahi duten kidegoa, espezialitatea eta hizkuntza jarriko dituzte. Gero, ordainketa 
gutuna inprimatu eta ordainketa eginen dute edozein banketxetan. Ordainketa modu 
telematikoan ere egin daiteke, eta ordainagiria inprimatu. Bi kasuetan, hautapen 
prozeduran onartua izan ahal izateko, izangaiak azterketa eskubideen ordainagiria 
erantsi beharko dio parte hartzeko eskaerari. 

Izangaia identifikatu ahal izateko daturen bat jartzen ez bada, horrek izangaia 
baztertzea ekarriko du. 

Nafarroako Foru Komunitateko Administrazioaren eta haren erakunde autonomoen 
tasa eta prezio publikoei buruzko martxoaren 27ko 7/2001 Foru Legearen 31. 
artikuluaren arabera, eta hura aldatzen duen abenduaren 27ko 16/2017 Foru Legearen 
arabera, honako hauek ez dituzte tasak ordaindu beharko: 

a) %33ko edo hortik gorako desgaitasuna dutenek desgaitasuna frogatzen duen 
ziurtagiria edo irizpena aurkeztu beharko dute. 

b) Deialdi hau argitaratu baino hilabete bat lehenagotik gutxienez lan-eskatzaile gisa 
inskribaturik dauden pertsonak. Salbuetsiak izateko baldintza izanen da epe horretan 
eskainitako inolako lan egokiri uko egin ez izana eta lanbide igoera, prestakuntza edo 
moldaketarako ekintzetan parte hartzeari uko egin ez izana, justifikatutako arrazoiren 
bat izan ezean, eta, halaber, hilabetean lanbide arteko gutxieneko soldatatik goragoko 
errentarik ez izatea. 

Lan-eskatzailea dela frogatzeko, behar den enplegu bulegoak emandako agiria 
aurkeztu beharko da. Bertan, lan-eskatzaile gisa inskribatu zeneko data agertuko da, 
eta, orobat, adieraziko da inskribaturik egon den bitartean ez diola uko egin inolako lan 
egokiri, ezta lanbide sustapen, prestakuntza edo moldaketarako ekintzetan parte 
hartzeari ere, justifikatutako kasuetan izan ezik. 

Interesdunaren aitorpenaren bidez frogatuko da ez duela hilabetero lanbide arteko 
gutxieneko soldatatik gorako diru-sarrerarik. 

 

 


